
Успешна добротворна акција! 

 

 
На 11 септември, Амбасадата на САД заедно со 
Црвениот крст на град Скопје и Институтот за 

транфузиологија организираа акција за собирање на 
крв, храна и финансиски донации за граѓаните на 

Македонија. Акцијата официјално ја отворија 

амбасадорот Волерс, заедно со генералот Стивен Креј, 
генерал аџутант на Гардата на Вермонт, и генералниот 

секретар на Црвениот крст, г-динот Саит Саити. Ова е 
петта година по ред како Амбасадата на САД во 

Македонија го организира овој настан за да го одбележи 

Националниот ден за служба на заедницата во САД во 
чест на жртвите од 11 септември. Оваа година се 

пријавија над 200 лица за да даруваат крв, со што оваа 
крводарителна акција во Амбасадата е најуспешна 

досега. Целта на настанот е да се обединат луѓето од 
сите заедници, без обзир на нивното политичко 

убедување или религиско верување, кон една заедничка цел – да се служи на заедницата. За време на 

осумчасовната добротворна акција, Амбасадата ја посетија членови на Собранието, амбасадори, верски 
лидери, ученици, мотоциклисти, војници и воени офицери, универзитетски лидери, пожарникари, 

полицајци, студенти  и многу граѓани. Благодарност до сите што ни се придружија и покрај дождот и што 
покажавте солидарност, помагајќи им на своите сограѓани!       

 

 
фото: Aмбасадорот Волерс ги поздравува присутните гости и доброволци на отворањето на добротворната акција со 
која се одбележа Националниот ден за служба на заедницата во САД во чест на жртвите од 11 септември.  

 

 
 

https://www.facebook.com/media/set/?set=a.10151679633822157.1073741869.119869762156&type=1

